ЛІТАРАТУРНАЯ ГУЛЬНЯ

ПА ТВОРЧАСЦІ А. КУЛЯШОВА

         Добры дзень, паважанае спадарства!

         Мы працягваем наша мерапрыемства, прысвечанае юбілеям Магілёўскага дзяржаўнага універсітэта і Аркадзя Куляшова.

         Тыя традыцыі беларускай кнігі, беларускай асветы, якія былі распачаты славутымі Ефрасінняй Полацкай, Кірылам Тураўскім, Францішкам Скарынам, Сымонам Будным і іншымі славутымі асобамі Беларусі, працягваюцца са стагоддзе ў стагоддзе. І слаўна, што на нашу зямлю ў розныя гістарычныя эпохі прыходзяць таленты, геніі, якімі ганарыцца ўся наша зямля. Такой асобай у

 ХХ стагоддзі стаў Аркадзь Куляшоў, гонар беларускай нацыі ХХ і ХХІ стагоддзяў, чалавек, якому ў пачатку 2009 года споўнілася б 95 гадоў. На жаль, сярод жывых юбіляра ўжо даўно няма, але побач з намі, разам з намі, перад намі – яго мастацкая творчасць, яго паэтычны наказ. І наш сумленны абавязак – несці веды пра Аркадзя Аляксандравіча ў наступныя пасля нас пакаленні, прапагандаваць творчасць гэтага паэта на ўвесь сучасны свет.

        І для гэтага мы зараз паспрабуем правесці літаратурную забаву, прысвечаную памяці паэта-юбіляра. Наша гульня – гэта рыцарскі літаратурна-забаўляльны турнір пад назвай “Просцей за простае”.

        Смех, як вядома, універсальная зброя: ён лечыць, ён і калечыць. А наш народ умее і смяяцца, і смех, перажываць, ператрываць. Што будзе ў нас на сцэне – глядзіце і балейце за сваіх.

        Павітаем авацыямі нашых гладыятараў. Прычым адразу зазначу: ад сілы вашай гукавой падтрымкі залежыць лёс вашага спартанца, бо самы папулярны з іх будзе выбіраць сабе праціўніка на гульню. І вось мы пачынаем!

Гонар 2 “Б” групы абараняюць рыцары ____________(паўза) і _____________(паўза). Рыцарскае сэрца ў грудзях у такіх прадстаўнікоў  гонару 

2 “В” групы, як _____________(паўза) і ______________(паўза).

         Наш турнір носіць назву “Прасцей за простае”, бо правілы гульні вядомы вам усім – гэта правілы дзіцячай гульні ў крыжыкі і нулікі. Рыцары, выбраўшы сабе пісьмовыя знакі-гербы (крыжык ці нулік), па чарзе робяць ход у клатку з пэўным нумарам. Я як вядучая і старшыня журы чытаю пытанне з такім нумарам гэтай жывой мазгавой клетцы. Клетка адказвае. Рыцар каменціруе адказ клеткі:”Гэта правільны адказ” альбо “Гэта памылковы адказ”. Калі каментар рыцара дакладны, на месцы выбранай ім клеткі з’явіцца яго знак-герб, а калі каментар рыцара недакладны, то на месцы выбранай ім клеткі будзе адлюстраваны знак-герб яго праціўніка. Перамагае ў паядынку той рыцар, які зможа па-дзіцячы перахітрыць, апярэдзіць, умоўна знішчыўшы, праціўніка! Мацнейшыя воіны сустрэнуцца ў фінале паміж сабой, а ў суперфінале нас чакае супервідовішча, калі змагацца будзе супервоін супраць суперклетак. Рыцар там выбірае сабе нейкую гарызанталь, вертыкаль ці дыяганаль з трох клетак і за 

1 хвіліну павінен будзе парыраваць інтэлектуальныя выпады супраць сябе гэтых трох мазгавых атак дакладнымі адказамі-шчытамі.

         Калі ўсе адказы суперрыцара будуць дакладнымі, ён абвяшчаецца супергероем. Калі хоць адзін адказ яго будзе няправільным, воін лічыцца паражоным і яго чакае вечны ўспамін сваіх супляменнікаў.

        І вось мы прыступаем непасрэдна да паядынкаў.

        (Вядучы вызначае самага папулярнага ўдзельніка гульні).

        Раз найбольшую падтрымку ў народзе атрымаў рыцар________, ён і выбірае сабе праціўніка (Называецца імя і прозвішча праціўніка).

       Які герб-знак сабе выбірае рыцар _______? Кінем жэрабя, каму пачынаць барацьбу.

       Увага, гледачы, першы баявы выпад робіць рыцар_________. У якую клетку нападаем?.. 

        (Праводзіцца гульня. Калі не вызначаецца пераможца за 9 пытанняў, вядучы сам задае чарговае – дзесятае – пытанне. Адказваюць абое. Чый адказ больш правільны, той і перамог).

        Павітаем мацнейшага і пажадаем яму моцнага саперніка сустрэць і ў фінале!

        А зараз другі бой. Які знак-герб сабе выбірае рыцар_________ ( у яго была большая падтрымка залы ў параўнані з праціўнікам). Кідаем жэрабя, каму пачынаць...

(Праводзіцца ІІ тур гульні па тых жа правілах, што і ў І туры).

     ...І ў гэтым вострым паядынку мацнейшы аказаўся мацнейшым. Што ж, цікавае відовішча чакае нас зараз, у фінальным паядынку.

        Рыцар ___________, які знак-герб выбіраем? Кідаем жэрабя, каму пачынаць бой...

       (Праводзіцца фінальны раунд.)

        І зноў сваю непераможную сілу паказаў рыцар __________. Яшчэ раз віншуем яго і вітаем воплескамі. А зараз – кульмінацыя дня! Суперпаядынак! Непераможны рыцар супраць непераможных мазгавых цытадэлей. Рыцар выбірае сабе напрамак атакі – гарызанталь, вертыкаль, дыяганаль. Назавіце, калі ласка, нумары гэтых клетак!

      Зараз вы пачуеце пытанні гэтых супермазгавых арганізмаў, а потым праз 

1 хвіліну павінны будзеце ў любым напрамку правільна адказаць на ўсе пытанні. Пачалі...

     Стоп, машына! На вашых вачах, шаноўная публіка, толькі што (загінуў, выйграў) лепшы з лепшых, наймудрэйшы з усіх мудрых ідальга па імені__________. Дык давайце ў памяць аб ім павітаем яго апошні паядынак гарачымі воплескамі!

       На гэтым наша прасцей за простую гульня завершана. Мы дзякуем вам за ўвагу да нас і жадаем усім поспехаў! Да пабачэння!

І ТУР

1. Як называецца родная для Аркадзя Куляшова вёска?  (Саматэвічы)

2. Якая ўстанова першапачаткова размяшчалася ў вясковым доме, дзе нарадзіўся А.Куляшоў? (Карчма)

3. Які беларускі паэт – адзін з сябраў юнацтва А.Куляшова знешне быў падобны, па ўспамінах Аркадзя Куляшова, да класіка рускай літаратуры А.С.Пушкіна? (Ю.Таўбін)

4. На якім факультэце Мінскага педінстытута вучыўся А.Куляшоў) (На літаратурным)

5. У якім мястэчку А.Куляшоў вучыўся ў педагагічным тэхнікуме? (У Мсціславе)

6. З якім рускім пісьменнікам пасябраваў А.Куляшоў у гады Вялікай Айчыннай вайны? (З А.Твардоўскім)

7. У якім узросце А.Куляшоў напісаў славуты верш “Бывай...”? (У 14 гадоў)

8. Які паэт пераклаў паэму А.Куляшова “Сцяг брыгады” на рускую мову?  (М.Ісакоўскі)

9. Які вядомы чалавек па-мастацку адлюстраваны А.Куляшовым у паэме “Хамуціус”? (К.Каліноўскі)

10. Колькі гадоў было Аркадзю, калі ён закахаўся з першага погляду ў вядомую Алесю? (Адзінаццаць гадоў)

ІІ ТУР

1. Якім чынам А.Куляшоў быў звязаны з сусветным кінамастацтвам? (Пісаў сцэнарыі для “Беларусьфільм”)

2. Як называўся часопіс, які выпісвалі бацькі А.Куляшова ў гады дзяцінства паэта-юбіляра? (“Пробуждение”)

3. Які паэтычны жанр стаў асноўным для А.Куляшова ў гады Вялікай Айчыннай вайны? (Балада)

4. Колькі гадоў было А.Куляшову, калі ў раённым друку быў апублікаваны першы беларускамоўны верш паэта? (Дванаццаць гадоў)

5. Якая беларускамоўная кніга была першай з тых, што самастойна прачытаў будучы паэт? (“Жалейка” Я.Купалы)

6. У якой краіне нарадзіўся А.Куляшоў? (У Расійскай імперыі)

7. Які вучэбны прадмет выкладаў Сцяпан Андрэевіч Брыліянтаў, любімы школьны настаўнік А.Куляшова? (Матэматыку)

8. У якой армейскай газеце працаваў А.Куляшоў у гады Вялікай Айчыннай вайны? (У газеце “Знамя Советов”)

9. З якога ўзросту пачаў пісаць вершы А.Куляшоў? (З сямі гадоў)

10. Колькі гадоў было “смуглявай”, “чарнявай” Алесі, калі ў яе па-дзіцячы закахаўся А.Куляшоў? (Трынаццаць гадоў)

ФІНАЛ

1.Які беларускі кампазітар напісаў музыку да песні па вершы А.Куляшова “Бывай...” (І.Лучанок)

2.Які падарунак ад П.Машэрава быў асабліва дарагім для А.Куляшова?

(Пластмасавы муштук)

3. Як называецца верш А.Куляшова, які паэт прысвяціў факту ўдалых пошукаў сваёй сям’і ў пачатку Вялікай Айчыннай вайны? (“Галубкі”)

4. Чаму ў першыя пасляваенныя гады чалавечыя адносіны паміж А.Куляшовым і яго бацькам былі нацянутымі? (Аляксандра Мікалаевіча абіралі нямецкім старастам у гады вайны)

5.Якую паэму А.Куляшова можна назваць аўтарскім папярэджаннем адносна будучых тэхнагенных катастроф, у тым ліку і адносна аварыі на Чарнобыльскай АЭС? (“Цунамі”)

6. Які пісьменнік раіў А.Куляшову напісаць аўтабіяграфічную аповесць (А.Твардоўскі)

7. Які музычны гурт упершыню выканаў песню на вершы А.Куляшова “Бывай...” (“Песняры”)

8. Якім неалімпійскім відам спорту, акрамя шахмат, захаляўся А.куляшоў? (Гарадкамі)

9. У якім беларускім горадзе скончылася зямное жыццё А.Куляшова? 

(У Нясвіжы)

10. Манетку якога года выпуску насіў з сабой А.Куляшоў у сталым узросце? (1914 года)

СУПЕРГУЛЬНЯ

1. З якім украінскім паэтам асабліва моцна пасябраваў А.Куляшоў у трыццатыя гады? (З Міколам Нагнібедам)

2. Як называецца фільм па трылогіі Я.Коласа, сцэнарый да якога напісаў А.Куляшоў? (“Першыя выпрабаванні”)

3. Які вучэбны прадмет, акрамя біялогіі, выкладаў у вясковай школе бацька А.Куляшова? (Нямецкую мову)

4. Хто аўтар паэтычнага твора “Спеў аб Гаяваце”, мастацкі пераклад якога ажыццявіў А.Куляшоў?  (Амерыканскі паэт Лангфел)

5. Якое прозвішча было ў Аляксандры Васільеўны, якой прысвечаны верш А.куляшова “Бывай...”? (Карыткіна)

6. Якому сябру юнацтва А.Куляшова ўдалося ўцячы з Гулага на фронт у гады Вялікай Айчыннай вайны?  (Змітраку Астапенку)

7. Якія рэкі ў паэме А.Куляшова “Хамуціус” з’яўляюцца сімваламі еднасці, агульнасці людскога імкнення да свабоды, братэрства і справядлівасці? (Нёман і Сена)

8. У якой навучальнай установе вучыўся герой няскончанай аповесці А.Куляшова “Зорка Канікула”? (У сельскагаспадарчай акадэміі)

9. Які першы літаратурны псеўданім выбраў сабе А.Куляшоў у школьныя гады? (Куляшоў-Няшчасны) 

